
Pančicy-Kukow

Klóšter Marijina hwězda.

Pančicy-Kukow (němsce Panschwitz-Kuckau) je
hornjołužiska gmejna a wjeska w sakskim wokrjesu
Budyšin. Gmejna słuša k zarjadniskemu zwjazkej „Při
Klóšterskej wodźe“ a k serbskemu sydlenskemu rumej
a leži něhdźe dźewjeć kilometrow juhowuchodnje
Kamjenca. Pančicy-Kukow ma wokoło 2.200 wobydle-
rjow, wot kotrychž je něhdźe połojca we wsy samej žiwa.
W lěće 2001 rěčachu 49,7 % wobydlerstwa serbsce.[1]

1 Geografija

Pančicy-Kukow leža mjez 165 do 185 m nad NN na
něhdyšich zahonach klóštra Marijina hwězda. Přez
Pančicy-Kukow běži Klóšterska woda, přitok Čorneho
Halštrowa, kotraž dźěli historiskej wjesnej dźělej Pančicy
a Kukow.

1.1 Wjesne dźěle

Pančicy-Kukow nasta w lěće 1957 ze samostatneju wjes-
kow Pančicy a Kukow. Ke gmejnje słušeja slědowace
wjeski (ličby wobydlerstwa z lěta 2014):

• Časecy, 27 wobydlerjow

• Hłupońca, 27 wobydlerjow

• Jawora, 122 wobydlerjow

• Kanecy, 56 wobydlerjow

• Kašecy, 113 wobydlerjow

• Lejno, 106 wobydlerjow

• Nowe Městačko, 9 wobydlerjow

• Pančicy-Kukow, 1.091 wobydlerjow

• Stara Cyhelnica, 47 wobydlerjow

• Swinjarnja, 76 wobydlerjow

• Wotrow, 271 wobydlerjow

• Zejicy, 40 wobydlerjow

• Žuricy, 100 wobydlerjow

Napohlad Pančic-Kukowa z juhozapada

2 Wobydlerstwo

Po ludličenju z lěta 2011 bydlachu w gmejnje Pančicy-
Kukow 2.141 wobydlerjow. Z tutych přisłušachu 1.662
romsko-katolskej cyrkwi (77,6 %), 201 ewangelskej
cyrkwi (9,4 %) a 278 k druhej abo žanej nabožinskej
zhromadnosći (13 %).[2]

3 Wosobiny

3.1 We wsy so narodźili

Kukow

• Jakub Bart-Ćišinski (1856–1909) – basnik a narod-
ny prócowar

• Mikławš Hajna (1876–1941) – wučer, ludowy spi-
sowaćel, fejetonist

• Měrćin Bjarnat Just z Friedensfelsa (1642–1721) –
Budyski tachant, spisaćel, wudawaćel

• Bosćan Tecelin Mět (1759–1835) – duchowny, spi-
sowaćel na nabožinskim polu

• Franc Natuš (1898–1950) – kuchar, překupc, na-
rodny prócowar

• Mikławš Truc (1839–1917) – wojnar, twarc knjej-
skich wozow, pozdźišo awtow, předewzaćel

• Jurij Wawrik (1816–78) – młynk, ludowy spisaćel

Pančicy

• Jan Andricki (1880–1955) – wučer, kantor, kultur-
ny a narodny prócowar, dirigent

• Mikławš Andricki (1871–1908) – duchowny, spiso-
waćel, publicist a přełožowar

• Jurij Słodeńk (1873–1945) – wučer, hudźbnik, spi-
sowaćel, narodny prócowar

3.2 We wsy skutkowali

• Mikławš Bejmak (1897–1958) – wučer a kulturny
prócowar; 1922–46 a 1951–58 w Pančicach

• Jan Jurij Prokop Hančka (1731–89) – rjadnik, rě-
čespytnik, spisaćel nabožinskich spisow; 1759–89
kapłan w Marijinej hwězdźe

• Mikławš Rachel (1855–1930) – lěkar, spěchowar
lajskeho dźiwadła; 1885–1930 w Pančicach

• Stanisław Tilich (* 1959) – ministerski prezident
Swobodneho stata Sakskeje; bydli w Pančicach-
Kukowje

4 Žórła

5 Wotkaz

Commons: Pančicy-Kukow – Zběrka wobrazow,
widejow a awdiodatajow

Města a gmejny w Budyskim wokrjesu

Biskopicy | Bóšicy | Bretnig-Hauswalde | Budestecy
| Budyšin | Bukecy | Dobruša-Huska | Frankenthal |
Großharthau | Großnaundorf | Halštrow | Halštrowska
Hola | Haselbachtal | Hodźij | Hornja Hórka | Chrósćicy
| Kamjenc | Kinspork | Kubšicy | Kulow | Kumwałd |
Łaz | Łuty | Łužnica | Malešecy | Neukirch | Njebjelčicy
| Njedźichow | Njeswačidło | Ohorn | Ottendorf-Okrilla |
Pančicy-Kukow | Połčnica | Porchow | Radeberg | Radwor

| Rakecy | Ralbicy-Róžant | Ramnow | Schönteichen |
Sćenjow | Sepicy | Smělna-Póckowy | Sprjewiny Doł
| Swětła | Šěrachow-Korzym | Wachow | Warnoćicy |
Wjazońca |Wjelećin |Wojerecy |Wołbramecy |Worklecy
| Wóslink | Wóspork | Wulka Dubrawa | Wulke Rědorjecy
| Załom | Zemicy-Tumicy

